
ЧЕТ ТИЛЛАРИНИ (НЕМИС ТИЛИ) ЎРГАНИШДА УМУМЕЪТИРОФ 

ЭТИЛГАН БОСҚИЧЛАР ХУСУСИДА 

 

Ахророва Дилдора 

Қўштепа тумани 35-мактаб 

 

Чет тилларини ўрганиш кишидан катта эътибор ва энг муҳими матонат талаб 

этади. Тилларни ўзлаштиришнинг, айниқса, немис тилини ўрганишни 

такомиллаштиришнинг бир неча турлари мавжуддир. Янги тилни бойитишда энг 

яхши манба деб бадиий адабиётни олиш мумкин. Бироқ тилни ўзлаштириш учун уни 

мунтазам ўрганиш керак. Ҳар бир сўз ва ибораларни ўз ўрнига қўйиб гапириш эса 

сўзловчидан алоҳида маҳорат талаб этса, ўз навбатида, тингловчиларга завқ 

бағишлайди. Тилни яхши билиш учун матнларни шунчаки ёд олиш етарли бўлмайди, 

сўзлардан “қуруқ” эквивалентларисиз  фойдаланиш асосий камчиликлардан бири 

ҳисобланади. Ҳар қандай тилни ўрганишда бу тилнинг грамматикасини маълум 

даражада билиш муҳим саналади. 

Немис тилини яхши ўзлаштириш учун муайян жадвал асосида режа тузиб, 

машғулотларни тизимли олиб бориш керак. Бунинг учун ўрганишнинг ўзига хос 

даражаларига риоя қилиш лозим бўлади. Немис тилини ўрганиш, асосан, 6 даражали 

жадвал асосида амалга оширилади. Булар: 

Даражалар ГЕР* Босқичлар 

А1 А1.1; А1.2 

А2 А2.1; А2.2 

Б1 Б1.1; Б1.2 

Б2 Б2.1; Б2.2 

C1 C1.1; C1.2 

C2 C2 

 

Тилни ўрганиш жараёнида кишилар босқичма-босқич луғат бойлигини ошириб 

боришади. Натижада гап тузишда мос сўзларни қандай танлаш малакасига эга 

бўладилар. Тилни ўрганиш, дастлаб, алифбодан бошланади, кейинчалик, кундалик 

ҳаётда ҳар куни учрайдиган оддий сўзларни ўзлаштиришга ўтилади. Аста-секин 

оддий диологлар тузилади, бу эса талаффузни ўсиб боришига ёрдам беради. 

ГЕР* – чет тилларини ўрганишда Умумевропа канфренсиялари А1 ва А2 

босқичлар; немис тилини элементар оддий содда ўрганиш. А босқичи – бошланғич 

босқич. Мазкур босқич  якунида ўрганувчи ўз нутқида  оддий сўз ва бирикмаларни 

ўзлаштириб, уларни қийинчиликсиз ишлата олиш кўникмаларини эгаллайди. Содда  

қилиб айтганда, А1 босқичнинг муваффақиятли якуни учун 150 соат мустақил 

тайёрланиш ва 25 соат ўқитувчи билан ишлаш талаб қилинади. А1 босқични 

муваффақият билан тугатилгач “Start Deutsch” халқаро имтиҳонини топшириш  

мумкин. 



IJODKOR O‘QITUVCHI JURNALI 

5 DEKABR / 2022 YIL / 24 – SON 

 
209 

А2 босқичи ўрганувчида кундалик ҳаётдаги ҳар хил мавзулар бўйича мулоқот 

қилишга имконият яратади. Масалан, байрамлар, ҳаридлар, бўш вақт тўғрисида, об-

ҳаво ва бошқа долзарб мавзулар. А2 босқичини муваффақият билан якунлаб,  “ Start 

Deutsch”нинг навбатдаги имтиҳонидан ўтиш мумкин. 

Б1 ва Б2 босқичлари бу – онгли равишда немис тилини ўрганиш. Б1 босқичи 

немис тилида мулоқот қилувчи мамлакатлар ҳаётида учрайдиган асосий масалаларни, 

адабиётга хос матн ва ибораларни тушунишга ёрдам беради. Бунда ўрганувчи содир 

бўлаётган воқеа-ҳодисаларни ҳамда тузилаётган режаларни тўғри тушунтириш ва 

эркин баён қила олиши мумкин бўлади. Б1 босқичи  бўйича билимга эга бўлиш учун 

2000 тага яқин сўзни  ўзлаштириш талаб этилади. Б1 босқичини якунлагандан сўнг “ 

Zertifikat Deutsch ” имтиҳонини топшириш мумкин. 

Б2 босқичи мураккаброқ босқич ҳисобланиб, у нисбатан қийинроқ жумлаларни 

тушунишга, матнларни эркин таржима қилишга, таржима қилинган матн борасида 

тўғридан-тўғри фикр билдириш, кишилар билан сўзлашишга ва суҳбатдошнинг 

гапларини тез англашга ёрдам беради. Бундан ташқари ўрганувчи гуруҳлар орасидаги 

мунозарали бахслар, дебатлар уйиштириш, муаммо устида ишлаш ҳамда унга ечим 

топиш ва уни тушунтириб бера олиш малакасига эга бўлади 

C1 ва C2 босқичлар – немис тилини тўлақонли ўзлаштириш. Бу босқични 

якунловчилардан 7000 дан зиёд сўзларни билиш талаб этилади. C1 босқичини 

якунлаб “Zentrale Mittelprüfung” имтиҳонини топшириш мумкин. Бу сертификатга эга 

бўлган мутаҳассис барча ўқув муассалари томонидан Немис тилини етарли даражада 

билувчи сифатида қаралади. 

C2 босқичини эгаллаш катта ҳажмдаги илмий ва бадиий асарларни тушиниш, 

уларни бир тилдан бошқа бир тилга таржима қилиш, уларни анализ ва синтез қила 

олиш имкониятини яратади. Бунда шунчаки улар билан танишиш эмас, балки бу 

тилда амалга оширилган илмий ишларга фикр билдириш ҳамда ўзи ҳам шу каби 

долзаб янгиликлар қила олиш малакасига эга бўлади. C2 босқичи якунлаб “ Zentrale 

Oberstufenprüfung”  имтиҳони топширилади. 

Босқичлар учун китоблар. Камдан-кам кишилар А босқичида адабиёт 

ўқишади. А босқич сўз ясаш ва грамматиканинг бошланғич билимларини эгаллаш 

билан ажралиб туради. Бу босқичда, одатда, машқлар бажариб товуш ва сўзларни 

талаффуз қилишни ўрганиш мақсадга мувофиқдир. 10 – 15 саҳифадан  ортиқ сўзни 

ўзлаштириш қийинчилик туғдиради,  тез-тез луғатга қарашга тўғри келади. Шунинг 

учун аввалига болаларга  мўлжалланган расмли китоблардан, кейинроқ махсус немис 

тилидаги қисқа ҳикоялардан фойдаланиш керак. Бундай китобларга мисол қилиб 

Фелих&Теоларнинг “Тödlicher Schnee”, “Ein Mann zu viel”, Jacqueline Tschiesche 

“Тristan und Isolde” каби ҳикоя ва асарларини келтириш мумкин. Луғат бойлиги 

бойиши билан бу китоблар жуда ҳам оддий (осон) туйилади. Бу эса кейинги босқичга 

ўтиш мумкинлигини англатади. 

Б босқичи. Бунда сўз бойлиги 2000 тага етиши мумкин. Ушбу босқичда 

диологлар тузиш, савол билан мурожаат қилиш ёки суҳбатдошга ниманидир 

тушинтириш кабиларни ўзлаштирилади. Бу босқичда А босқичга қараганда ҳикоялар 

ҳажм жиҳатидан анча кўпроқ ҳамда хоҳиш ва кайфиятга мослаб танлаш мумкин. 

Бунда аввалига 20 – 30 бетли ҳикоялар, сўнгра 50 – 60 саҳифали асарлар етарлидир. 

Бундай китоблар сирасига Stefanie Wülfingнинг “Heiße Spur in München”, Leonhard 

Thomaнинг “Das Wunschhaus andere Geschichten” кабиларни олиш мумкин. Кўп 

ўқувчилар бу босқичда қолишни маъқул кўришади, чунки бу босқичдаги билимлар 

шу тилдаги асарлардан завқ олиш учун етарли даражада бўлади. 

C босқичида ўрганиладиган адабиётларга илмий, бадиий ва техникага оид 

деярли барча турдаги асарларни киради. Булар немис тилида ёзилган ёки бошқа 

тиллардан таржима қилинган машҳур ёзувчиларнинг асарлари бўлиши ҳам мумкин. 

Масалан, Leonhard Thomaнинг  „Die Blaumacherin“ асари. 

Ушбу босқичда Илъи методикасига оид китобларни олиш мумкин. Ильи Франк 

методикаси китоб ўқиш орқали тил ўрганиш демакдир. Бунда Ильи Франк 

адабтатсиясини эслатиб ўтиш муҳим аҳамиятга эга. Матнлар ўзгармаган ҳолатда 

қолиб, улар ҳар бир хатбоши таржимасидан сўнг қўшимча ва изоҳлар билан тўлдириб 

борилади. 

Айтиб ўтилганидай, тил кўникмаларни яхшилашнинг кўп усуллари мавжуд. 

Лекин энг яхши усулларидан бири бадиий адабиётни ва мақолаларни ўқиш 

ҳисобланади. Шу билан бирга нафақат тўғри фикрлаш, ёзиш, гаплашишни ўрганиш, 

балки мамалакат анъаналари ва маданияти билан танишиш ҳам мақсадга мувофиқдир. 

Янги босқичга ўтиш учун мунтазам машғулотлар олиб бориш, ўқишга тўғри ёндашиш 

керак бўлади. Машқ, қоида ва топшириқлар, мавжуд методик китоблар ўрганиш 

жараёнининг энг керакли қисми саналади. 

